К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС
“Коми Республикаын вузасян уджсӧ 
канмусянь ладмӧдан юкӧнын ӧткымын юалӧм йылысь”
Коми Республикаса Оланпаслӧн 1 статьяӧ вежсьӧмъяс пыртӧм йылысь
Примитӧма Коми Республикаса 
Каналан Сӧветӧн 




2023 вося кӧч тӧлысь 21 лунӧ
1 статья. Пыртны “Коми Республикаын вузасян уджсӧ канмусянь ладмӧдан юкӧнын ӧткымын юалӧм йылысь” Коми Республикаса Оланпаслӧн 1 статьяӧ (Коми Республикаса канму власьт органъяслӧн индӧд-тшӧктӧмъяс, 2010, 10 №, 188 ст.; 37 №, 862 ст.; 2011, 14 №, 348 ст.; 2014, 27 №, 516 ст.; 2019, 15 № , 215 ст.) татшӧм вежсьӧмъяс:
1) 1 юкӧнса 3 пункт гижны тадзи:
“3) збыльмӧдӧ Россия Федерацияса Оланподулӧн, федеральнӧй оланпасъясӧн, Коми Республикаса Оланподулӧн да Коми Республикаса оланпасъясӧн урчитӧм мукӧд уджмог.”;
2) 3 юкӧнын:
а) 5 пунктын “пӧрадок.” кыв вежны “пӧрадок;” кывйӧн;
б) содтыны татшӧм сюрӧса 6 пункт:
“6) кырымалӧ овмӧс нуӧдысь субъектъяскӧд “Случайяс йылысь, кор Россия Федерацияса субъектъяслӧн канму власьт органъяс вермӧны кырымавны овмӧс нуӧдысь субъектъяскӧд артмӧдчӧмъяссӧ сы могысь, медым зумыдмӧдны йӧзлы тӧдчана медводз колана сёян-юан вузӧс торъя сикасъяс лыддьӧгӧ пыртӧм вузӧс вылӧ донъяссӧ, кутшӧмъяс серти вермӧны урчитны медыджыд позяна торйӧн вузалан донъяссӧ” Россия Федерацияса Веськӧдлан котырлӧн 2023 во косму тӧлысь 26 лунся 662 №-а шуӧм серти артмӧдчӧмъяс.”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Юралысь

